
Sapta Ratnam

સપ્તરત્નમ્

વાઞ્છા રાજા તથા છેદો વૃક્ષં વિત્તેન કિં  તથા ।
ખર્ગોધનેન કિં  જ્ઞેયં સપ્તરત્નમિદં ક્રમાત્॥
વાઞ્છા સજ્જનસઙ્ગમે  પરગુણે પ્રીતિર્ગુરૌ નમ્રતા
વિદ્યાયાં વ્યસનં મ્વયોષિતિ રતિર્લોકાપવાદાદ્ભયમ્ ।

ભક્તિશ્ચક્રિણિ શક્તિરાત્મદમને સંસર્ગમુક્તિઃ ખલે
રતે યત્ર વસન્તિ નિર્મલગુણાસ્તેભ્યો નરેભ્યો નમઃ॥ ૧॥

રાજા ધર્મવિના દ્વિજઃ શુચિવિના જ્ઞાનં વિના યોગિનઃ
કાન્તા સત્યવિના હયો ગતિવિના ભૂષા ચ જ્યોતિર્વિના   ।

યોદ્ધા શૂરવિના તપો બ્રતવિના છન્દો વિના ગીયતે
ભ્રાતા સ્નેહવિના નરો હરિવિના મુઞ્ચન્તિ શીઘ્રં બુધાઃ॥ ૨॥

છેદશ્ચન્દનચૂતચમ્પકવને રક્ષાસ્તિ સાકોટકે
હિંસા   હંસમયૂરકોકિલકુલે કાકેષ નિત્યાદરઃ ।

માતઙ્ગેન  ખર ક્રયઃ સમતુલા કર્પૂરકાર્પાસયોઃ
એષા યત્ર વિચારણા ગુણિગણે દેશાય તસ્મૈ નમઃ॥ ૩॥

વૃક્ષં ક્ષીણફલં ત્યજન્ન્તિ વિહગાઃ શુષ્કં સરઃ સારસાઃ
પુષ્પં પર્યુષિતં ત્યજન્તિ મધુપા દગ્ધં વનાન્તં મૃગાઃ ।

નિર્દ્રવ્યં પુરુષં ત્યજન્તિ ગણિકા ભ્રષ્ટશ્રિયં મન્ત્રિણઃ
સર્વે કાર્યવશાજનોભિરમતે કસ્યાસ્તિ કો વલ્લભઃ॥ ૪॥

વિત્તેન કિં  વિતરણં યદિ નાસ્તિ દીને
કિ સેવયા યદિ પરોપકૃતૌ ન યત્નઃ ।

કિં  સઙ્ગમેન  તનયો યદિ નેક્ષણીયઃ
કિં  યૌવનેન વિરહો યદિ વલ્લભાયાઃ॥ ૫॥

સ્વર્ગઃ કિં  યદિ વલ્લભા નિજવધૂઃ કિં  વા વિભૂષા વિધિઃ

લાવન્યં યદિ કિં  સુધાકરકરઃ શ‍ૃઙ્ગારગર્ભા  ગિરઃ
મૃત્યુઃ કિં  યદિ દુર્જનેષ્વવનતિઃ કિં  ધિક્ યદિ પાર્થના
પ્રાપ્તેષ્ટઃ કરિકેતનો યદિ ભવેત્ કિં  કલ્પભૂમીરુહૈઃ॥ ૬॥
ધનેન કિં  યો ન દદાતિ યાચકે
બલેન કિં  યશ્ચ રિપૂન્ન વાધતે ।

શ્રુતેન કિં  યો નચ ધર્મમાચરેત્
કિમાત્મના યો ન જિતેન્દ્રિયો ભવેત્॥ ૭॥

ઇતિ સપ્તરત્નં સમાપ્તમ્॥

